
ANNOTATION 
 Ушбу мақолада CОВИД-19 ўтказган ўрта ва кекса ёшли беморларда жигар ноалкогол 
ёғ хасталиги билан оғриган беморларда жигар функтсионал ҳолатини баҳолаш учун пигмент 
метаболизми, цитолиз ва холестаз параметрларининг махсус экспериментал таҳлил қилинди. 
Тадқиқот гуруҳидаги беморлар тадқиқот мобайнида жигарнинг алкагол ёғ хасталигини инкор 
этиш учун CАГЕ махсус сўровномасидан фойдаланиб ажратиб олинди ва экспрементал гуруҳ 
CОВИД-19  ташхиси қўйилган беморлардан анамнез (спиртли ичимликлардан вақти-вақти 
истемоли) йиғилди. CОВИД-19ни тасдиқлаш ПЗР тест асосида амалга оширилади.  
 Калит сўзлар: CОВИД – 19, жигарни ноалкагол ёғ хасталиги, биокимёвий таҳлиллар, 
умумий билирубин, умумий холестерин, албумин. 

ЛАБОРАТОРНО- БИОХИМИЧЕСКИЙ АНАЛИЗ У ПАЦИЕНТОВ СРЕДНЕГО И 
ПОЖИЛОГО ВОЗРАСТА С НЕАЛКОГОЛЬНОЙ ЖИРОВОЙ БОЛЕЗНЬЮ ПЕЧЕНИ  

СРАВНИТЕЛЬНОЕ ОПИСАНИЕ ИЗМЕНЕНИЙ ПОСЛЕ ЗАРАЖЕНИЯ COVID-19 
 

АННОТАЦИЯ  
 В данной статье проведен анализ специального эксперимента параметры пигментного 
обмена, цитолиза и холестаза для оценки функционального состояния печени при 
неалкогольной жировой болезни печени у пациентов среднего и пожилого возраста, 
перенесших COVID-19. В исследование были включены, контрольная  группа не болевших 
COVID-19,  экспрементальная  группа пациентов с диагнозом COVID-19 cобран анамнез 
(периодическое воздержание от алкогольных напитков) для исключения алкогольной жировой 
болезни печени и выделено с помощью специального обследования CAGE. Вывод  сделано  на 
основании ПЦР-теста COVID-19. 

LABORATORY - BIOCHEMICAL ANALYSIS IN PATIENTS OF MIDDLE AND OLD 

AGE WITH NONALCOHOLIC FATTY LIVER DISEASE COMPARATIVE ASSESMENT 
OF THE CHANGE AFTER INFECTION WITH COVID-19 

 
ANNOTATION 

 This article analyzes specific experiments on pigment metabolism, cytolysis, and cholestasis 
parameters to assess liver functional status in non-alcoholic fatty liver disease in middle-aged and 
elderly patients with COVID-19. Patients in the study group were isolated using a CAGE-specific 
questionnaire to exclude alcoholic fatty liver disease during the study and the experimental group 
collected anamnesis (sometimes alcohol consumption) from patients diagnosed with COVID-19. 
Confirmation of COVID-19 is based on PCR test. 
 Key words: COVID-19, non-alcoholic fatty liver disease, biochemical analysis, total 
bilirubin, total cholesterol, albumin. 

 
Муаммонинг долзарблиги: Эпидемиологик тадқиқотлар шундан далолат берадики, 

Жигарнинг ноалкогол ёғ хасталиги (ЖНАЁХ) тарқалиши 20-40 % ни ташкил этади[1,2,3,4,5].  
Пандемия вақтида COVID-19 нафақат ўткир нафас йўллари инфекцияси, балки жигарга 
ўхшаш мухим аъзоларни ўз ичига олган органларга кўп тизимли зарар етказадиган касаллик 
эканлиги аниқ бўлди [6,7,8,9,10,15]. Жигар кўплаб функцияларга эга бўлган ҳаётий органдир. 
Жигарнинг жиддий шикастланиши билан тасдиқланган COVID - 19 билан касалланган 
беморларда юқори биокимёвий кўрсаткичларнинг ошиши кузатилади. Аммо COVID-19 
пандемияси фонида сурункали жигар касаллиги билан оғриган беморларнинг муаммолари ҳал 
қилинмаган ва ўрганишни талаб этади[11,12,13,14, 16].Шулардан келиб чиққан ҳолатда 
ишимиздан мақсад - COVID-19 ўтказган ўрта ва қари ёшдаги беморларда жигар ноалкогол ёғ 
хасталиги ривожланишини лаборатор - биокимёвий таҳлиллар орқали қиёсий тавсифини 
ўрганиш 
 Текшириш материаллари ва усуллари. Тадқиқотга  COVID - 19 ўтказмаган 94 нафар, 
бундан 42 (44,7%) нафари ўрта ёшдаги 20 – 59 (ўртача 36,2±3,2) йилни, 52 (55,3%) қари ёшдаги  
60-76 (65,2±4,2) беморларни ташкил этди. Шунингдек COVID – 19 билан ташхисланган 84 
нафар беморлардан 34 (40,4%) нафари ўрта ёш ( 38,2±4,4), 50 (59,5%) нафари қари ёшдаги 
(68,4±2,2) беморлар. Алкоголли жигар ёғ хасталигини инкор этиш учун анамнез (даврий 
алкоголли ичимликлар ичмаслиги) йиғилди ҳамда махсус CAGE сўровномаси орқали ажратиб 
олинди. COVID - 19 ПЦР тести асосида ташхисланди. Тадқиқотга киритиш  мезонлари: 20-75 
ёшдаги жигар стеатози (ЖС) ва стеатогепатит (СГ) билан хасталанган беморлар; лаборатор –
биокимёвий текширишларга ёзма розилик берган шахслар. Тадқиқотдан чиқариш мезонлари: 
алкогол ёки наркотик моддаларга қарамлик, жигарнинг токсик, вирусли, аутоиммун 
зарарланиши, онкологик хасталиги бор беморлар, оғир касалликлар (бошқариб бўлмайдиган 
артериал гипертензия, қандли диабет 2 – тип декомпенсация босқичи, сурункали юрак 
етишмовчилиги III–IV функционал синфи, миокард инфаркти ва инсульт ўтказган беморлар), 
ҳомиладор, кўкрак ёшидаги аёллар. Текшириш давомида амалий 18 нафар соғлом шахслар 
(ёши 20-65) билан қиёсий баҳоланди. Хулосалар Стьюдентнинг t – мезони қўлланган ҳолда 
статистик қайта кўриб чиқилди ва Р<0,05 эга бўлган натижа фарқи ишонарли деб қабул 
қилинди.  

Ташхис қўйиш жараёнида беморлардан анамнез маълумотлари йиғилди, лаборатор, 
асбобий (ультратовуш, фиброэластометрия - “Фиброскан” Echosens, Париж) текширишлар 
ишлатилди. COVID - 19 ўрта ва қари ёшдаги беморларда жигар ноалкогол ёғ хасталиги 

ривожланишини гепатобилиар тизимнинг ултратовуш текшируви билан ЖНАЁХ учун хавф 
омиллари бўлган: семириш, дислипидемия, углеводларга чидамлиги бузилган 600 нафар 
беморда ўтказилди. Жигар ултратовуш текшируви натижасида ЖНАЁХ билан касалланган 
178 бемор ажратиб олинди.  
 Натижалар ва таҳлиллар: COVID - 19 ўтказган ўрта ва қари ёшдаги беморларда жигар 
ноалкогол ёғ хасталигида жигарнинг функционал ҳолатини баҳолаш учун пигмент 
алмашинуви, цитолиз ва холестаз параметрлари ўрганилди. Биокимёвий текширишлар: 
аланинаминотрансфераза (АлТ) ва аспартатаминотрансфераза (АсТ), γ-
глутамилтранспептидаза (ГГТП), ишқорий фосфатаза (ИФ), умумий билирубин миқдори ва 
унинг фракциялари таҳлил қилинди. Олиб борилган тадқиқот таҳлилимиздан пигмент 
алмашинуви, цитолиз ва холестаз кўрсаткичлари COVID – 19 ўтказган қари ёшдаги 
беморларимизда юқори даражада ифодаланди (1-жадвал). 

Жадвал №1 
Текширувчи гурух беморларда лаборатор таҳлил кўрсаткичлари 

№ Таҳлил номи Назорат 
гурухи 

COVID – 19 ўтказмаган 
беморлар 

n =94 

COVID – 19 ўтказган 
беморлар  

n =84 
n=18 

 
Ўрта ёш 

n=42 
Кекса ёш 

n=52  
Ўрта ёш n 

=34 
Кекса ёш n 

=50 
1 Умумий оқсил 

(г/л) 65,22±0,12 72,2±2,2 74,2±2,6 76,2±2,2 80,2±2,8 

2 
Албумин г/л 

52.3±0.2 50,1±1,1 48,7±2,2 48,3±2,3 45,3±3,2 

3 Умумий  билирубин 
мкмоль/л 

9,01±2.45 15,3±5,7 17,4±4,6 20,3±3,1 24,7±5,9* 

4 Боғланган билирубин 
мкмоль/л 

2,27±0,43 4,1±0,6 5,2±0,7 7,6±0,8 10,8±0,9* 

5 АЛТ (ТБ/л) 30±0,52 41,5±4,74 48,3±8,28 57,4±8,4 78,1±5,2 
6 АСТ (ТБ/л) 34±0,27 40,8±4,68 49,2±4,93 55,1±3,7 67,7±4,5 
7 ИФ (ТБ/л) 130±2,27 160,2±2,48 171,8±4,8 190,4±6,3 220,9±10,5 
8 γ-ГГТП (ТБ/л) 41±0,87 46,3±0,88 52,7±1,82 67,3±2,21 73,3±2,2 
9 Глюкоза 

(ммоль/л) 
4,2±0,7 4,8±0,5 5,5±0,8 5,2±1,6 7,1±1,8 

Эслатма: * p<0,05; назорат гурухи натижаларга нисбатан  ишонарли фарқлар. 
 
 Албумин даражаси назорат гуруҳининг кўрсаткичларига нисбатан сезиларли даражада 
камайган, айниқса COVID – 19 ўтказган кекса ёшдаги беморларда  яққол жигар функцияси 
зарарланганлиги албумин даражаси камайганлигидан 45,3±3,2 кўриш мумкин. COVID – 19 
ўтказмаган беморларда цитолиз кўрсаткичлари даражаси АЛТ  ўрта ёшдаги беморларда 
41,5±4,74кекса ёшдаги беморларда 48,3±8,28ни ташкил қилди, COVID – 19 ўтказган беморлар 
эса АЛТ - 57,4±8,4ни ташкил қилди, кекса ёшдаги беморларда бу кўрсаткич соғлом ва  COVID 
– 19 ўтказмаган беморларга қараганда юқорироқ АЛТ 78,1±5,2 2-3 марта ва АСТ 67,7±4,5 
юқорилиги аниқланди. Умумий билирубин даражаси ҳам COVID – 19 ўтказмаган ўрта ёшдаги 
беморларда 15,3±5,71ни, COVID – 19 ўтказган беморларда эса 20,3±3,1ни ташкил қилди, 
COVID – 19 ўтказмаган кекса ёшдаги беморларда умумий билирубин микдори 17,4±4,6 
COVID – 19 ўтказган беморларда эса 24,7±5,9 яъни яққол ошганлиги аниқланди. Таҳлил 
натижаларидан, COVID – 19 ўтказган кекса ёшли беморларда жигарда яққол яллиғланиш 
кучайганлигини кўриш мумкин. 
 Ишқорий фосфатаза ҳам COVID – 19 ўтказган беморларда 1,6 марта юқорилиги 
кўрилди. Углевод алмашинуви кўрсаткичлари ҳам глюкоза даражаси сезиларли даражада 
ошди (p> 0,05), чунки кузатув гуруҳида 15 беморда  қўшма касалликлар орасида углеводларга 
чидамлилик бузилган эди.  
 Шундай қилиб, олиб борилган тадқиқотлар асосида хулоса қилиш мумкинки, COVID – 
19 ўтказмаган беморларга нисбатан COVID – 19 ўтказган жигар ноалкогол ёғ хасталиги билан 

оғриган беморларда лаборатор таҳлил кўрсаткичларини албумин миқдори камайганлиги, 
жигар цитолиз ферментлари миқдори АЛТ,АСТ яққол ошганлиги аниқланди. Қондаги қанд 
миқдори COVID-19 ўтказмаган беморларда сезиларли даражада ўзгаришлар кузатилмади, 
аммо COVID-19 ўтказган жигар ноалкогол ёғ хасталиги билан оғриган беморларда қанд 
миқдори ошганлиги кузатилди.  

Хулоса 
 Жигарнинг ноалкогол ёғ хасталиги (ЖНАЁХ) ошқозон- ичак тракти касалликлари 
орасида муҳим ўрин эгаллайди. Жигарнинг жиддий шикастланиши билан тасдиқланган 
CОВИД - 19 билан касалланган беморларда юқори биокимёвий кўрсаткичларнинг ошиши 
кузатилади. Тадқиқот ишимизда  178  нафар CОВИД - 19 ўтказган ўрта ва қари ёшдаги 
беморларнинг лаборатор таҳлиллари келтирилган ва солиштирма таҳлил қилинган.   

